
ҚАЗАҚСТАН РЕСПУБЛИКА

ҰЛТТЫҚ БАНКІ

ҚАРАҒАНДЫ ФИЛИАЛЫ 
П Р Е С С - Р Е Л И З № 14
2021 жылғы 12 мамыр
Қаржы нарығындағы жағдай туралы
1. Инфляция
Қарағанды облысы Статистика департаментінің ресми деректері бойынша 2021 жылғы сәуірде алдыңғы аймен салыстырғанда тұтыну бағасының индексі 100,7%-ды құрады. Азық-түлік тауарларының бағасы 0,7%-ға, азық-түлік емес тауарлар 1,1%-ға, ақылы қызметтердің бағасы 0,5%-ға өсті.
2. Валюта нарығы 

2021 жылғы 1 сәуірдегі жағдай бойынша облыста 175 айырбастау пункті жұмыс істейді, оның ішінде 138 – уәкілетті банк, 15 – уәкілетті ұйымдар және 22 – «Қазпочта» АҚ.

2021 жылы наурызда АҚШ долларын сатып алу көлемі 20 123,2 мың АҚШ долларын құрады, сату көлемі – 22 554,3 мың АҚШ долларын құрады. АҚШ долларын сатып алудың ең төменгі бағамы 410,0 теңгені, сату – 416,0 теңгені және АҚШ долларын сатып алудың ең жоғарғы бағамы 425,3 теңгені, сату – 428,0 теңгені құрады. 
2021 жылы наурызда Еуроны сатып алу көлемі 1 791,0 мың Еуроны құрады, сату көлемі – 5 096,9 мың Еуроны құрады. Еуроны сатып алудың ең төменгі бағамы 490,0 теңгені, сату - 497,0 теңгені және Еуроны сатып алудың ең жоғарғы бағамы 507,8 теңгені, сату – 514,0 теңгені құрады.

2021 жылы наурызда ресей рублін сатып алу көлемі 123 252,9 мың ресей рублін құрады, сату көлемі – 816 650,4 мың ресей рублін құрады. Ресей рублін сатып алудың ең төменгі бағамы 5,13 теңгені, сату – 5,57 теңгені және ресей рублін сатып алудың ең жоғарғы бағамы – 5,76 теңгені, сату – 5,90 теңгені құрады. 
2021 жылы наурызда АҚШ долларын сатып алудың негізгі көлемі уәкілетті банктердің айырбастау пункттері арқылы өтеді, бұл АҚШ долларын сатып алудың жалпы көлемінің 75,4%-ын құрайды. 2021 жылы наурызда АҚШ долларын сатудың басым бөлігі уәкілетті банктердің айырбастау пункттеріне келеді, бұл АҚШ долларын сатудың жалпы көлемінің 77,8%-ын құрайды.

3. Депозит нарығы 

2021 жылғы 1 сәуірдегі жағдай бойынша облыс бойынша депозиттер көлемі 921 659,0 млн. теңгені құрады, оның ішінде ұлттық валютада – 636 815,5 млн. теңге (депозиттер көлеміндегі үлес салмағы – 69,1%), шетел валютасында – 284 843,5 млн. теңге (депозиттер көлеміндегі үлес салмағы – 30,9%). 2020 жылдың 1 наурызымен салыстырғанда депозиттер көлемі 18,8%-ға өсті.
2020 жылдың 1 сәуірімен салыстырғанда жеке тұлғалардың салымдары 8,6%-ға өсті және 649 655,1 млн.теңгені құрады, оның ішінде халықтың ұлттық валютадағы салымдарының көлемі 23,3%-ға өсті және 472 826,9 млн. теңгені құрады, шетел валютасындағы салымдары 17,6%-ға азайды және 176 828,2 млн. теңгені құрады. 
2021 жылғы 1 сәуірдегі жағдай бойынша заңды тұлғалардың салымдарының көлемі 2020 жылдың 1 сәуірімен салыстырғанда 53%-ға өсті және 272 003,9 млн. теңгені құрады, оның ішінде ұлттық валютада заңды тұлғалардың депозиттері 27,9%-ға өсті, шетел валютасында 117,9%-ға өсті.


2021 жылғы 1 сәуірдегі жағдай бойынша депозиттердің жалпы көлеміндегі мерзімді депозиттердің үлесі 76,7%-ды немесе 706 821,9 млн. теңгені құрады.  
Мерзімді депозиттердің көлемі 2020 жылдың 1 сәуірімен салыстырғанда 15,6%-ға артты. Мерзімді депозиттер құрылымындағы ең үлкен үлес салмағы (48,5%) 3 айдан 1 жылға дейінгі депозиттерге тиесілі.

2021 жылғы 1 сәуірдегі жағдай бойынша депозиттер бойынша орташа алынған сыйақы мөлшерлемесі тұтастай 6,5%-ды, теңгемен депозиттер бойынша – 8,9%-ды, еркін айырбасталатын және басқа валюталарда - 0,9%-ды құрады.
4. Кредит нарығы 

2021 жылы наурызда екінші деңгейдегі банктердің экономиканы кредиттеуінің жалпы көлемі 2020 жылдың наурызымен салыстырғанда 35,9% өсті және 72 387,7 млн. теңгені құрады. 2021 жылы наурызда шағын кәсіпкерлік субъектілерін кредиттеу 2020 жылдың наурызымен салыстырғанда 20,1%-ға өсті, яғни 9 234,3 млн. теңгеге дейін, бұл экономикаға берілген кредиттердің жалпы көлемінің 12,8% - ын құрады.
2021 жылғы 1 сәуірдегі жағдай бойынша, облыс бойынша екінші деңгейдегі банк филиалдарының кредиттік салымдарының сомасы 
747 784,9 млн.теңгені құрады, оның ішінде қысқа мерзімді берешектің үлесі 12,2% (90 918,2 млн. теңге), ұзақ мерзімді берешектің үлесі – 87,8% (656 866,7 млн. теңге).  
2021 жылғы 1 сәуірдегі жағдай бойынша берілген қарыздардың жалпы құрылымында теңгемен берілген кредиттердің үлес салмағы 97,5% 
(728 794 млн.теңге), ЕАВ және БВТ-мен берілген кредиттердің үлес салмағы 2,5% - ды құрады (18 990,9 млн.теңге). 
2021 жылғы 1 сәуірдегі жағдай бойынша облыстың банк жүйесінің пайыздық саясаты мынадай көрсеткіштермен сипатталды:

· ұлттық валютадағы қысқа мерзімді кредиттер бойынша орташа алынған сыйақы мөлшерлемесі 11,2%;

· ЕАВ -дағы қысқа мерзімді кредиттер бойынша – 4,1%;

· ұлттық валютадағы ұзақ мерзімді кредиттер бойынша орташа алынған сыйақы мөлшерлемесі 14,7 % құрады;

· ЕАВ-дағы ұзақ мерзімді кредиттер бойынша – 4,8% құрады.

